
Yu Mekarua nga Tura ni
Eduru

Yu Meyannung sawe Mekaruda nga Turd ni
Eduru A Y 7 7 A . . .
Yawe yu mekarud nga turd ni Eduru su ira

ngamin nga manguruk ka Apu Kesu, & kagian na
nira ta mappalan ira su ira matta-abbilindn dnna yu
ira appeé pipia nga umay mangituddu ta tanakuan
nga ari yu kuruk nga bilin ni Namaro, tapeé ari ira
melogo nga mangngua ta narake.

A kagian na gapay yu itabbak da su ira nga
makkagi ta ari manoli si Apu Kesu, ta kukurugan
nga manoli sangaw nu duttal yu dggaw nga sinulla
ni Namaro, ngam ipappannd ni Namaro 14 nga
iddagan yu pabbabawi ra ta liwa da nayu ira ma-
poridn nga umay mangikatala kuna, tape mesipa
ira gapay kuna.

Yu Mayan nayu Tura
Yu Paddios ni Eduru anna yu Pakimalla na (1:1-

Yu Ipakua ni Namaro su ira Manguruk kuna
(1:3-15)
Yu Karayo ni Apu Kesu Kiristu (1:16-21)

Yu Pamagikaruni Namaro su ira Mangituddu ta
Siri (2:1-22) ) ) .
Kuruk nga Manoli sangaw si Apu Kesu Kiristu

(3:1-18)

1Sikan si Eduru, nga aripan ni Apu Kesu Kiristu,
nga sinulla na ta umay mangilayalayd su bilin

na. A mattirdka nikayu nga mangikatala ka Apu
Kesu Kiristu, nga Yapu tam nga mangiyigu nittam,
sikayu ngamin nga neddan ta dngngikatala na nga
negittd su angngikatala mi, megapu su katunung
nayu Yapu tam. 2 A pare bi ta ikdkkalla na kayu
ni Namaro, anna pagimammatan na yu nono naw,
tapé napia yu aggigian naw anna gawagawayan
naw, megapu su pakdnndmmu naw kari Namaro
k& Apu Kesu Kiristu nga Yapu tam.

Yu Ipakua ni Namaro su ira Manguruk kuna

3 A megapu su pakadwayyd ni Namaro, iniyawa
na nittam yu ngamin nga mawdak tam, tapé
makdawayyd ittam mamaluro su ngamin nga napia
nga ipakud na nittam. A abbagén na ittam gapu ta
ikatala tam si Apu Kesu Kiristu nga Yapu tam, nga
magagal nittam ta manguruk kuna, tapé mesipa
ittam st kardyo na dnna yu kapidndn na. 4 A yayu
nga iniyawa na nittam ni Namaro yu napia nga
initabbd na nittam, tapé mepaggitta yu nono
tam su napia nga nono na, anna ari ittam laguk
makaguman nga mangngud ta narake nga kunnay
ta akkudn nayu ira nga ari manguruk megapu su
narake nga karagatad da.

5 A gapu ta makdwayya si Namard nga
mangabbak nittam, malldppa ittam laguk nga
mamaluro su napid nga ipakua ni Namaro
nittam, tapé mepasingan yu angngikatala tam
kuna megapu su napia nga akka-akkuét tam. A
mallappa ittam nga magginna su bilin ni Namaro,
tapé malannapan yu kdnndmmuat tam dnna ammu
tam gapay yu mappili st napid. 6 A yawe gapay yu

akkuat tam. Gaggarat tam yu nono tam, tape arat
tam nononotan yu narakeé nga karagatan na baggi
tam. Ta nu itulu tam yu nono tam k& Namaro,
mapasigagga yu angngikatala tam ka Apu Kesu, a
mangappipia laguk yu dkkiyapu tam kuna. 7 A nu
napid yu akkiydpu tam ka Apu, ajjan yu awayya
tam gapay nga makkakda-ayd dnna makkaka-iddu,
sittam nga mawwawadagi megapu su panguruk
tam, & iddukat tam gapay yu ira ngdmin nga ari
paga manguruk. 8 A nu uputat tam yu kunnian
nga napia nga nono tam anna dggangngua tam, a
mepasingan ta napia yu pabbalindn nayu asserbi
tam k& Apu Kesu Kiristu, megapu su pakdnnammu
tam dnna pakiydpu tam kuna. 9 Ngam yu tolay
nga ari mangupu su napid nga kunnian, kunnay
ta buling, ta ardn na kdnndmmudn yu napid nga
ituddu ni Apu, anna ndttaman na yu pamakoma ni
Namaro su liwa na.

10 A yayu, kdkkopuk ku, malldppa ittam laguk nga
mamaluro su ngamin nga napia, tapé mepasingan
ta kuruk nga pinili ni Namaro ittam, dnna inagalan
na ittam ta mabbadli ittam ta tatole na. Ta nu upu-
tat tam yu napid nga ipakud na nittam, ari ittam
mekana su ira nga mangngua ta narake, dnna arat
tam bulubugd melingun yu akkiyapu tam ka Apu
Kesu. 11 A ta kunnian, ari ittam mepasirdnan, ta
ayatan si Namaro nga mamaddulo nittam sangaw
s mannandyun nga pammagurayan ni Apu Kesu
Kiristu nga Yapu tam nga mangiyigu nittam.

12 A yayu nga taldkkurugak ku nga sigida nga
ipanono nikayu ngamin dannian nga Kkinagi
nikayu, massiki nu ammu nawin gemma, dnna

napasigagga yu dangnguruk naw su napia nga
kdnndmmudn naw. 13 A napia ta uré nu uputak
ku nga ipanono nikayu dannian ta keggd nga
matolay paga ta utun na dabbun. 14 Ta ammu ta
mabikakin matay, ta yayu inipakdnndmmu ni Apu
Kesu Kiristu nikan. 15 A yayll nga mattirdka
kunangan, 4 sangaw nu awadnakin, ajjan yu
awayya naw nga manono yu ngamin nga inituddu
nga meyannung su panguruk tam.

Yu Kardyo ni Apu Kesu Kiristu

16 A sikami nga kapulupull na ngaw ni Apu
Kesu Kiristu, inipakdnndmmu mi nikayu yu
pakawayyd na dnna yu panoli na sangaw ta
dabbuno. A yu inipakdnndmmu mi, ari gemma
bida nga nonotam mi. Ngam kuruk nga nasingam
mi lapay yu dalingdrang na. 17 Ta ajjan kami ngaw
nga nepulu kd Apu Kesu ta kegga na ta utun na
puddul, ta pangipalappa nayu Yama na ta karayo
na dnna dalingarang na. A nagubobuk yu ngaral ni
Namaro nga naggapu ta langl, a kinagi na, “Yawe
yu Ané ku, nga iddukak ku, a ayatana kuna,” kun
na. 18 A naginnd mi yu kinagi nayu ngaral nga
naggapu ta langi, ta ajjan kami nga nepulu kuna
sl utun nayu mangilin nga puddul.*

19 A gapu ta pakasingam mi su dalingérang na
anna pakaginna mi su ngaral ni Ammo Namaro, a
yayu nga napasigagga yu angnguruk mi ta kuruk
yu bilin ni Namaro nga inipetura na su ira ngaw
abbilindn na. Su ngaw nga nabayak lage na minay

* 1:18 Ta meyannung su kesimmu na, bibbiram mu Mattiu 17:1-9;
Markus 9:2-10; Lukas 9:28-36



2 Eduru 1:20 \ 2 Eduru 2:2

si Apu Kesu nga neyand, 4 kinagi ra yu ange na
nga mammaguray. A napiad nu tdngngagan naw
laguk yu bilin ni Namaro, tapé manawagan yu
nono naw. Ta yu bilin na yu kunnay ta isingan
nga maggatang su nakalla nga gian ta adde ta
alippannawdk. A sangaw nu umay si Apu Kesu,
aggina yu mamannawak ta nono naw, nga kun-
nay ta yu darammagan nga luttuak ta alippannawak.
20 A yawe laguk yu mapolu nga kdnndmmudn naw.
Awan ta tolay nga makannammu su kebalinan
nayu bilin ni Namaro nga iniyubobuk nayu ira
abbilindn na, nu awan ta angngabbak ni Namaro
kuna. 21 A awén bulubugé ta tolay nga makalab-
bun su ari paga nesimmu. A awan ta abbilindn nga
ninono na lapay yu bilin na. Ngam yu Mangilin
nga [kararua ni Namaro, inipakannammuna su ira
abbilindn ni Namaro yu bilin na nga iniyubobuk
da.

2

Yu Pamagikdruni Namaro suira Mangituddu ta
Siri
1 A st ngaw nga nabayak, jimittal gapay yu ira
appe abbilindn nga ardn na jinok ni Namaro. A
kunnian gapay sangaw, duttal nikayu yu ira tato-
lay nga makkagi ta aggira yu abbilindn ni Namaro,
ngam ari kuruk, ta massirisiri ira. A ituddu ra
yu ari kuruk, tape daldrad da yu angnguruk naw
kA Apu. A panakitad da si Apu Kesu Kiristu nga
Yapu ra nga nagikaru ta liwa da. Ngam ikaddaga 1a
sangaw yu pamagikaru ni Namaro nira. 2 A aru yu

ira kabulun naw nga manguruk suira massiri, nna
pdrigad da yu nardkeé nga dggangngud ra. A gapu
ta masingan nayu ira karudn nga tatolay ta narake
yu akkudn nayu ira kdbulun naw nga makkagi ta
si Apu yu tuttulad da, & iluddé nayu ira karuan
yu bilin nga meyannung ka Apu, ta kagiad da
gare ta yayu gapu nayu narake nga aggangngud ra.
3 A gapu ta mokkuk ira ta kudrtu, aru yu siri nga
ituddu ra, tapé ilogo da kayu dnna paggandansiad
da kayu. Ngam dan nga naparan yu pamagikaru
ni Namaro nira, ta ammu na ngamin yu akka-
akkuad da, 4 pagikaruan na ira sangaw nu duttal
yu pamanunnu na nira.

4 A ammu tam ta kuruk nga mapaluro yu pam-
agikaruni Namaro suira nga mangngua ta narake,
ta mdssiki yu ira ngaw daroban ni Namaro ta langi
nga nalliwd, ardn na ira inikalla, ta inipetabba na
ira su nalaram nga abb( ta gian na impiernu, a
napuku ira tan, su nakalla nga gian, nga magiddak
su pangukum na nira.

5 A kunnian gapay su ira ngaw tatolay nga
namotu ki Namaro ta kegga ra ngaw di Lakay Noe,
ta ardn na ira inikalla ni Namaro gapay. Ta jinok
ni Namaro yu uran, & naguran ta appatapulu nga
dggaw, & nalitu yu ngadmin nga dabbuno, 4 natay
yu ira ngamin nga mindlliwd. Ngam si Noe, lage
na kalitu na dabbuno, aggina yu nangilayalaya su
kuruk nga bilin ni Apu Namaro. A si Noe 14 dnna
yu ira pitu nga kabulun na yu iniyigu ni Namaro.

6 A ardn na inikdllda ni Namaro yu ngaw ira
darakal nga ili na Sodoma anna Gomorra. Sinuggi
ni Namaro yu ira ili ta pamagikaru na su ira ngaw

tatolay nga naggian tdn. A natdbbunan ira ta abu,
tapé ipasingan ni Namaro yu ammagikaruna su ira
mamotu kuna, nga mangigagangay nga mangngua
ta nardke. 7 Ngam si Lot, nga nakipaggidn su
ira taga Sodoma anna taga Gomorra, inililli ni
Namaro ta pamagikaru na su ira kelian na, gapu
ta napia nga tolay si Lot, nga nalura su narake nga
kingngud nayu ira kelidn na, anna yu pamotu ra
ka Namaro anna yu jikku nga dggangngud ra. 8 Ta
napia nga tolay si Lot, 4 ta pakipaggian na su ira
taga Sodoma annataga Gomorra, 4 nabagabagal ta
kaggdggaw megapu su nasingan na anna naginna
na nga narakeé nga kingngua nayu ira kelidn na.

9 A gapu ta pangiyigh ni Namaro kdri Noe dnna
yu pangiyigli na gapay ngaw kari Lot, 4 mepasin-
gan ta makawayya si Namaro nga mangabbak, a
iyigii na yuira tatolay nga manguruk kuna nu ma-
rigiriga ira. A mepasingan gapay ta makawayya
si Namaro nga mamuku anna mamagikaru su
ira narake, addeé ta duttal yu pangukum na nira.
10 A nepatalugdring su ira nga ari bulubugé nga
makappak ta narake, dnna yu ira nga mangiludde
sumakawayya nga mammaguray nira, a mappana
yu pamagikaru ni Namaro nira.

A yu ira appe abbilindn nga mangituddu ta ari
kuruk, mappeggung ira dnna ari ira maganassing,
a4 pakkakagiad da yu ira makawayya nga mad-
dalingdrang nga maggidn ta langi. 11 Ngam yu
ira daroban ni Namaro, mdssiki nu masikan anna
makawayyd ira anné su ira appe abbilindn nga
makkakagi nira, & aradd da ira pakkakagidn ta
arubang ni Namaro.



2 Eduru 2:12 viii 2 Eduru 2:16

12 A yawe ira mattd-dbbilindn nga mangituddu
su ari kuruk, akkuad da 14 yu naraké nga ne-
gagangay nira, anna uyu-uyawad da yu arad da
kanndmmuan. Meyarik ira ta simaron nga ayam
nga awan ta nono na, nga masikuatan sangaw. A
mapapatay ira gapay nga kunnay ta simaron nga
ayam. 13 A iyangnga da laguk yu bala nayu narake
nga kingngua ra.

Danniaw ira nga mangilogo, ipagayaya da yu
narake nga akkuad da nga ardd da kakappak,
massiki nu dggaw. A nu umay ira mepaggagam-
mung nikayunga mepakkakan, mepasiranan kayu
megapu su narake nga akkuad da dnna ibuyubuya
ra. 14 A awdan ta nonotad da nu ari 1a yu ira
babbay nga masingad da, nga karagatad da ira
karallawan, ta ari ira bulubugéd makédppak. A
makikopun ira su ira nga makapi yu angnguruk
da, tapé makaguman ira nga mepulu nira nga
mekanakand nga mangngud ta narake. A Kki-
takikki ira nga kitokkuk. Ngam dan nga naparan
yu pamagikaru ni Namaro nira!

15 A mdssiki nu ammu ra ngaw yu kuruk nga
bilin ni Namaro, a nekattuay ira su napia nga
netuddu nira, 4 nagawawan ira. Pindrigad da yu
kingngud nayu ngaw abbilindn ni Namaro, nga si
Balam nga ané ni Biyor. Kinaragatdn ni Balam
yu kudrtu nga iyawa na patul kuna nu akkuan na
yu nardke. 16 Ngam jinok ni Namaro yu umay
maggamma ki Balam. Ta yu ayam na nga dongki
nga nakkabayudn na, aggina yu naggamma kuna.
Nagubobuk yu dongki ta ngardal na tolay, a gimma

na si Balam su kaloku na.

17 A yuiira dppeé abbilindn, meyarik ira ta wek nga
ndbbatan, ta awan ta napid nga naggapu nira. A
matta-iki-ikaya ira gapay, nga kunnay ta anga nga
ipayapayék na paddak. A dan nga naparan yu pag-
gianad da nga pinaran ni Namaro su kakallatan
nga gian. 18 A kitabangék ira nga mappeddarayaw,
ngam ubobugad da 14 yu awdn ta serbi na. A
megapu sunegagangay nga karagatad da, yayunga
kagumanad da ta mepulu nira yu ira bagu nga
manguruk nga maggé ari melilli su nardke nga
akkudd da, tape toliad da yu nilikuranad da. 19 Ta
itabba ra nira ta ardd da mawak nga manuppal
su tunung, ngam ajjan yu awayya ra nga akkuan
yu maguray la nga ikdya da, gapu ta kunnay ta
mapalubbang ira. Ngam yu ira nga mangituddu
ta kunnian, aggira yu kunnay ta aripan, gapu ta
pakiaripandd da yu nardke nga karagatad da nga
makapatulunira, 8 awan ta awayyda ra nga mappili
su napia.

20 A yu tolay nga mangikatalda k4 Apu Kesu
Kiristu nga mangiyigu nittam, nallikurdndn nen
yu narake nga dggangngud na. A ta dngngarigén, nu
tolian na galad sangaw yu narake nga aggangngua
na, 4 nappana laguk yu narake nga akkuan na
anné su napolu nga aggidn na lage na nangikatala,
gapu ta kdnndmmudn na yu napid, ngam sinoli na
yu nardké. 21 A més napid nakuan nu ardn na
naramak yu napid nga ituddu ni Apu Kesu Kiristu,
anne ta pallikurdandn na yu mangilin nga taddan ni
Namaro nga nepakdnndmmu kuna. 22 A yu tolay

nga kunnian yu akkuan na, aggina yu keyarigan

nayu kuruk nga dan nga nakagi, nga kun na,

“Yuitungamagutd, tolian na nga kanan yu iniyuta
na.

A kunnay gapay su babi nga narigu, nga mattoli
nga umay malltrdng ta lupe.”™

3

Kuruk nga Manoli sangaw si Apu Kesu Kiristu

1 Kékkopuk ku, nga iddukak ku, yawe yu
mekaruéd nga tird ku nikayu. A kunnay su
napolu nga initdra ku, ipanono ku nikayu mangin
yu meyannung su napid nga ammu hawin,
tapé nonotan naw 1a yu napia. 2 A ikaya ku ta
aran naw kattaman yu kinagi ra ngaw nayu ira
4bbilindn ni Namaro. A nonotan naw gapay yu
taddan nayu Yapu tam nga mangiyigl nittam,
nga inipakdnndmmu ra nikayu nayu ira olu nga
minangngilayalaya nga sinulla na.

3 A yawe yu mapolu nga mawdk naw nga
kanndmmuan. Nu maddaggunin yu panguridnan
na aggaw, duttdl yu ira tatolay nga tumuttul ta
narakeé nga karagatan na baggi ra. A uyu-uyawad
da sikayu nga manguruk ki Apu. 4 A arad da
kurugan yu initabbd ni Namaro nga panoli ni Apu
Kesu. A panguyo ra nikayu, 4 kud da, “Iso gidn
ni Kesu Kiristu? Aran na pano ngaw initabba ta
manoli sangaw? Ngam ari paga nappasingan! A
natayin yu ira ngaw naggaka nittam, ngam ari
napatalidn yu dggigian na dabbuno ta 4dde ngaw ta

* 2:22 Proberbio 26:11

kaparo na ta 4ddé kunangane!” kud da. 5 A yayu
kagiad da gapu ta panakitad da yu pakawayyd ni
Namaro, 4 arad da nonotan yu pinaluro na ngaw
ni Namaro megapu 14 su pagubobuk na. Ta gari,
lage na o-olu nga aggaw, nagubobuk si Namaro,
4 pinard na yu langi. A pidde na yu dabbuno
megapu su danum, ta pinalattuak na yu dabbun
nganaggapu ta danum megapu su pagubobuk na.
6 A pamanunnu na ngaw ni Namaro su ira ngaw
tatolay, nagubobuk m4, a inipalitu na yu danum
ta dabbuno. A natay yu ira ngaw tatolay su kalitl
na dabbuno.

7 A megapu su panadddn ni Namaro, ajjan
paga yu langi dnna yu dabbuno, nga maggian nga
magiddak addé ta katuggi ra sangaw. Ta kinagi ni
Namaro ta matuggi yu langl dnna yu dabbuno san-
gaw nu duttal yu pamanunnu na anna pangukum
na su ira tatolay nga ari makimoray kuna.

8 A sikayu nga kakkopuk ku nga iddukak ku,
aran naw kattaman yawe nga ipanono ku nikayu.
Tangdggaw yu kunnay ta maribu nga dagun ta
panagena ni Namaro, anna maribu nga dagun yu
kunnay ta tangaggaw. ° A ajjan yu ira manguyaw,
nga kagiad da ta pinagurdaydn ni Apu Kesu yu
initabbd na, gapu ta nabayagin, & ari paga nanoli.
Ngam ari gemma kuruk nga nabayak si Apu nga
mamaluro su initabbd na. Ngam ipappdanna na,
gaputaarannaikaya tamagikaruyumassikitddday
ta impiernu, gapu ta ikaya na 1a ta mabbabawi yu
ira ngamin nga tatolay ta liwiliwa da, tape meyigu
ira.

10 Ngam kuruk nga manoli si Apu Kesu. A

ikdddaga 14 yu panoli na, nga kunnay ta dattal
nayu makkoko. A lumma yu langl su api, nga
megiddan ta kitasikan nga gur. A malunék su
api dnna lumma yu ngdmin nga ajjan ta langl. A
megiddan gapay yu katuggi nayu dabbuno anna
ngamin nga egga kuna.

11 A gapu ta kunnian yu pagaddekdn na dggaw
dnna yu lamma na ngamin nga masingat tam, a
anni laguk yu akkuat tam nakuan? Mawak nga
pakimorayat tam si Apu Namaro, &nna akkuat tam
1a yu napia nga ipakud na nittam. 12 A magiddak
ittam nga mapattd nga makkaraga su aggaw nga
panoli ni Apu. A mallappa ittam nga mamaluro
ta ngamin nga ipakud na nittam, tapé mabi 14 nga
manoli. Ta sangaw nu duttal yu dggaw nga panoli
na, maggatang yulangi dnnamalundk, 8 matuggita
api yu ngamin. 13 Ngam ardt tam ikdssing yu dggaw
nga panoli na, ta iddanamat tam yu initabba ni
Namaro nittam, nga bagu nga langl dnna bagu
nga dabbun nga kesipatat tam. A matunung énna
mapid yu ngadmin nga maggian tan, ta awan bu-
lubuga ta jikku onu narake tan.

14 A kakkopuk ku, nga iddukak ku, gapu ta magid-
dak ittam su panoli nayu Yapu tam, & mallappa
kayu laguk nga mangngua la su napid, marake
mepasirandn kayu ta arubang na sangaw nu
lubbé, numaratang na kayu nga malliwa. Akkuan
naw laguk yu napid, tapé mapia yu aggian naw
dnna magimamma yu nond naw. 15 A nonotan
naw yaw, ta ipappanna na bl ni Apu yu ange na,
gapu ta ikaya na nu ajjan paga yu awayya nayu

ira tatolay nga mabbabdawi ta liwiliwa da, tapeé
meyigl ira. A si Pablo, nga wagi tam nga id-
dukat tam, kunnian gapay yu kinagi na su turad na
nikayu, ta yadyu yu kuruk nga inipakdnnadmmu ni
Namaro gapay kuna. 16 A st ira ngdmin nga tuira ni
Pablo, kinagi na yu meyannung su panoli ni Apu.
A mariga nga manndmmudn yu kérudn nga kinagi
ni Pablo. A yu ira tatolay nga ari makanndmmu
su kuruk nga bilin ni Namaro, nga mabbabang
su angnguruk da, patalidd da gare yu kuruk nga
kebalindn nayu ituddu ni Pablo, nga kunnay ta
panadli ra gapay su ira karudn nga inipeturd ni
Namaro. A mekanakana ira su pamagikaru ni
Namaro megapu su akkuad da.

17 A sikayu nga kakkopuk ku nga iddukak ku,
ammu nawin ta ajjan yu ira mangituddu, nga
ari kuruk yu ituddu ra. A mappaldn kayu laguk
nira. Ari kayu metadday nira, marake mekattuay
kayu su napid nga angnguruk naw, a mabbabang
kayu ta meyannung su aggian naw kd Namaro.
18 Uputan naw 14 yu dkkiydpu naw ka Apu Kesu
Kiristu nga Yapu tam nga Mangiyigu nittam, tapé
malannapan yu kdnndmmudn naw nga meyan-
nung su pangikalla na nikayu. Dayawat tam si Apu
Kesu kunangan, & paré bi ta meparayaw ta adde ta
addde! Amman!

